ОТА-ОНА ҲАМДА БОЛАЛАРНИНГ АЛИМЕНТ ОЛИШ ҲУҚУҚЛАРИ ВА МАЖБУРИЯТЛАРИ

Ўзбекистон Республикаси Конституциясида оила, болаларнинг ҳуқуқий ҳимояси масалаларига  алоҳида эътибор  қаратилган бўлиб, унинг 63-моддасида оила жамиятнинг асосий бўғини ҳамда жамият ва давлат муҳофазасида бўлиш ҳуқуқига эгалиги эътироф этилган.
Ўзбекистон  Республикаси  Конституциясининг  64-моддасига мувофиқ,  ота-оналар  ўз  фарзандларини  вояга  етгунларига  қадар боқиш  ва  тарбиялашга  мажбурдирлар.  Давлат  ва  жамият  етим болаларни  ва  ота-оналарининг  васийлигидан  маҳрум  бўлган болаларни боқиш, тарбиялаш ва ўқитишни таъминлайди, болаларга бағишланган хайрия фаолиятларни рағбатлантиради.
Мамлакатимизда соғлом ёш авлодни камол топтириш борасида олиб борилаётган ислоҳотлар амалдаги қонунчилик тизимида ҳам ўз аксини топган. 
Жумладан, Ўзбекистон Республикаси Оила кодексининг тегишли бўлим ва бобларида белгиланган қоидалар ота-оналарнинг ўз  фарзандлари  тарбиясига  жиддий  муносабатда  бўлиши,  уларга ғамхўрлик  қилиши  ҳамда  болаларнинг  таъминоти  масалаларига масъулият билан ёндашишини талаб этади.
Констутициянинг 66-моддасида эса вояга етган, меҳнатга лаёқатли фарзандлар ўз ота-оналари ҳақида ғамхўрлик қилишга мажбур эканликлари ҳақидаги миллий қадриятларимизга мос нормалар ҳам мустаҳкамланган.
АЛИМЕНТ (ALIMENTUM) лотинчадан ТАЪМИНОТ, БОҚИМАНДАЛИК  маъносини англатади.
Алиментнинг таъминот бериш сифатида кўриниши фуқаролик ҳуқуқий келишув асосида ихтиёрий тақдим этиладиган пул ва бошқа таъминот  воситалари орқали намоён бўлади.
Алимент ундиришда эса, ваколатли  давлат идорасининг мажбурий характерга эга ҳуқуқий ҳужжати асосида муайян шахс зиммасига алимент  тўлаш мажбуриятини юклаш ҳисобланади.
Мамлакатимизда алимент ҳуқуқий муносабатлари алимент тўлаш тўғрисидаги эр ва хотиннинг ўзаро келишувга (шартномага) асосланган бўлса, фуқаролик қонунчилиги ҳамда Оила кодексига асосан тартибга солинади.
Агарда алимент ундириш суд қарорига асосан амалга ошириладиган бўлса, Оила кодекси томонидан тартибга солинади.
Ўзбекистон Республикаси ФПКнинг 3-моддасига асосан, Ўзбекистон Республикасининг Конституциясига мувофиқ ҳар бир шахсга ўз ҳуқуқларини, эркинликларини ва қонуний манфаатларини суд орқали ҳимоя қилиш кафолатланади.
Ҳар қандай манфаатдор шахс бузилган ёки низолашилаётган ҳуқуқи ёхуд қонун билан қўриқланадиган манфаатини ҳимоя қилиш учун фуқаролик суд ишларини юритиш тўғрисидаги қонун ҳужжатларида белгиланган тартибда фуқаролик ишлари бўйича судга (судга) мурожаат қилишга ҳақли.
Ўзбекистон Республикаси ФПКнинг 26-моддасига мувофиқ, оила муносабатларидан юзага келадиган низолар бўйича ишлар  фуқаролик ишлари бўйича судга тааллуқлидир.
Булардан кўринадики, алимент ундиришга доир низолар бўйича ишлар фуқаролик ишлари бўйича судларнинг судловига тааллуқли. 
Алиментнинг уч хил турда тўланиши ҳаётда учрайди. 
Булар:
·  Ихтиёрий равишда;
·  Келишув асосида;
·  Суд қарори асосида.

Ҳар уччала ҳолатда ҳам  бу муносабатларнинг субъектлари:
·  Алимент тўловчи шахс;
·  Алимент олувчи шахсдир.   

Алимент (таъминот) ундириш  ҳолатлари:
·  Вояга етмаган фарзандлар таъминоти учун;
·  Меҳнатга лаёқатсиз ота-она  таъминоти учун.

Алиментга доир барча  тоифа фуқаролик ишлари  исботлаш ва далилларни  тақдим этиш  жиҳатидан  бир-бирига ўхшаш, шунингдек бир-биридан фарқлайдиган  ҳолатлар мавжуд.
Бошқа фуқаролик ишларида бўлгани каби, алиментга доир ҳар қандай фуқаролик иши бўйича ҳам  исботлан ва далилларни тақдим этиш мажбурияти тарафларнинг процессуал ҳуқуқи бўлиб, бу ҳолат Ўзбекистон Республикаси ФПКда ўз аксини топган. Яъни ФПКнинг 72-моддаси талабига асосан, ҳар бир тараф ўзининг талаблари ва эътирозларига асос қилиб кўрсатган ҳолатларни исботлаши шарт.
Суд қандай ҳолатлар иш учун аҳамиятга эга эканлигини, уларни тарафлардан қайси бири исботлаши кераклигини аниқлайди, ҳатто тарафлар бу ҳолатларни далил қилиб келтирмаган бўлса ҳам уларни муҳокамага қўяди.
Ота-оналарнинг вояга етмаган ўз болаларига, яъни 18 ёшга тўлмаган болаларига таъминот бериш мажбуриятлари болалар  тўғрисида ғамхўрлик қилиш шаклларидан бири бўлиб, бу ота-онанинг конституциявий мажбуриятлари даражасига кўтарилган.
Вояга етмаган болаларга таъминот бериш мажбурияти биринчи навбатда, ота-онанинг  ўз болаларини моддий жиҳатдан таъминлаш мажбуриятини англатади. Бу мажбурият болани зарур озиқ-овқат маҳсулотлари, кийим-кечак, бўш вақтларда ва дам олиш пайтларида болани унинг учун зарур бўлган ашёлар билан таъминлашда ўз ифодасини топади.
Юқорида санаб ўтилганидек, ҳаётда алимент тўлашнинг уч хил тури учрайди.
Жумладан, ихтиёрий алимент тўлашда шахс ўз хоҳишига кўра фарзанди таъминоти учун ўз ихтиёрига кўра иш жойи бухгалтериясига ариза ёзиш орқали ёки ўзи хоҳлаган усулда  алимент тўлаб боради.
Келишув асосида эса, эр-хотин ўзаро келишган ҳолда никоҳ шартномаси ёки алимент тўлови ҳақидаги келишув шартномасида  алимент миқдори, тўлов усули, даври  каби ҳолатларни акс эттириб, нотариал тасдиқланган шартномани  тузадилар.
Ушбу келишув қай усулда тузилган бўлса, худди шу усулда ёки суд қарорига биноан бекор қилинади.
Суд қарорига асосан  алимент ундирувида эса, манфаатдор шахс тегишли ариза (даъво ариза) билан фуқаролик ишлари бўйича туманлараро судига мурожаат қилади ва алимент суд қарорига (буйруғига)  асосан ундирилади. 
Суднинг ушбу қарори  барча учун мажбурий характерга эга бўлган ҳужжат ҳисобланади ва у сўзсиз ижро этилиши даркор.
“Бола ҳуқуқининг кафолатлари тўғрисида”ги Ўзбекистон Республикаси Қонунининг 4-моддасида боланинг ҳуқуқлари, эркинликлари ва қонуний манфаатларини таъминлаш бола  ҳуқуқларини ҳимоя қилиш бўйича давлат сиёсатининг  асосий йўналишларидан бири сифатида белгилаб қўйилган.
Мазкур Қонуннинг 7-моддасида Ўзбекистон Республикасининг Конституцияси, ушбу Қонун ва бошқа  қонун ҳужжатларига мувофиқ, ҳар бир болага  инсон ҳамда фуқаро ҳуқуқлари ва эркинликлари тегишли бўлиши ҳамда  давлат томонидан кафолатланиши, никоҳда ва никоҳсиз туғилган болалар тенг ҳамда ҳар тарафлама ҳимоядан фойдаланишлари мустаҳкамлаб қўйилган.
“Бола ҳуқуқларининг кафолатлари тўғрисида”ги Қонунга кўра,  бола 18 ёшга тўлгунга (вояга етгунга) қадар бўлган шахсдир.
Шунингдек, Ўзбекистон Республикаси Фуқаролик кодексининг 22-моддасида фуқаронинг ўз ҳаракатлари билан фуқаролик  ҳуқуқларига эга бўлиш ва уларни амалга ошириш, ўзи учун фуқаролик бурчларини вужудга  келтириш ва уларни бажариш лаёқати (муомала лаёқати) у вояга етган, яъни 18 ёшга тўлгач тўла вужудга келади.
Демак, боланинг 18 ёшга тўлгунига қадар вояга етмаган ҳисобланиши қонунчиликда аниқ  ва равшан акс эттирилган бўлиб, ота-онанинг вояга етмаган фарзанди таъминоти масаласини ҳал этишда ушбу қоидалардан келиб чиқиш лозим бўлади.
Миллий қонунчилик, аввало бола таъминотида ихтиёрий равишда иштирок этиши ва бунда она (она)нинг ушбу  масалада келишувини расмийлаштириш ва унинг шартларини назарда тутувчи нормаларни ўзида акс эттирган.
Шунга  кўра, Ўзбекистон Республикаси Оила кодексининг 96-моддасига мувофиқ, вояга етмаган болаларига таъминот бериш мажбуриятини ихтиёрий равишда бажармаган ота (она)дан:
·   суднинг ҳал қилув қарори;
·   суд буйруғига асосан алимент ундирилади.
Вояга етмаган болаларга алимент тўлаш ҳақида ота-она ўртасида келишув бўлмаганида  ёки алимент ихтиёрий равишда тўланмаганида ва ота-онадан бирортаси ҳам алимент ундириш тўғрисида судга даъво ёхуд ариза билан мурожаат  қилмаган ҳолларда васийлик ва ҳомийлик органлари вояга етмаган  боланинг таъминоти учун ота ёки онадан қонунда белгиланган миқдорда алимент ундириш тўғрисида  даъво қўзғатишга ҳақлидир.
Ушбу модда мазмунидан кўринадики,  қонунчилик ота-онанинг бола таъминотида иштирок этишининг бир нечта тартибини назарда тутади, хусусан:
·  Ота-она бола таъминоти учун ихтиёрий равишда алимент тўлаши мумкин;
·  Судга даъво аризаси билан мурожаат қилиши мумкин;
·  Судга суд буйруғи чиқариш ҳақидаги ариза билан мурожаат қилиши мумкин;
·  Ота-она судга мурожаат қилмаган тақдирда эса, васийлик ва ҳомийлик органи судга мурожаат қилиши мумкин.
Шу ўринда таъкидлаш лозимки, вояга етмаган болаларига алимент тўлаш ва уларга таъминот беришда ота-онанинг мажбуриятлари тенгдир.
Оила кодексининг 98-моддасига мувофиқ, ота-она вояга етмаган болаларига таъминот  бериш учун алимент тўлаш тартибини ўзаро келишган ҳолда  белгилашлари мумкин.
Вояга етмаган болаларига таъминот бериш учун алимент тўлаш тартиби ва шакли ҳақида ота-она ўртасидаги келишув қонунда белгиланган қоидаларга ва боланинг манфаатларига зид бўлмаслиги керак.
Бундай келишув (миқдори, шартлари ва тўлаш тартиби) алимент тўлаши шарт бўлган шахс билан  алимент олувчи ўртасида тузилади.
Агар алимент олувчи муомалага лаёқатсиз бўлса, келишув унинг  қонуний вакили билан тузилади.
Қонунчилик бундай келишув шаклига нисбатан ҳам маълум талабларни назарда тутади, хусусан, Оила кодексининг 131-моддасида алимент тўлаш тўғрисидаги келишув ёзма шаклда тузилиб, нотариал тартибда тасдиқланиши лозим бўлиб, бундай шаклга риоя қилмаслик, Фуқаролик кодексида назарда  тутилган оқибатларга олиб келади.
Суднинг алимент ундириш ҳақидаги ҳал қилув қарори ёки суд буйруғи сингари қонун талабларига мувофиқ равишда  тузилган алимент тўлаш тўғрисидаги  келишув ҳам  ижро ҳужжати кучига эга бўлиб, мажбурий тартибда ижро этилиши мумкин.
Вояга  етмаган  болаларнинг  манфаатларини  ҳимоя  қилиш мақсадида  республикамиз  оила  қонунчилигига  биноан  муайян ҳолларда вояга етмаган болалар учун алимент ундириш тўғрисида судга даъво-ариза ёки ариза (суд буйруғи тартибида) билан мурожаат қилиш ваколатли шахсларга берилган. Бундай даъво-ариза башарти:
  –  ота ва она ўртасида алимент тўлаш тўғрисида келишув бўлмаган ёки алимент ихтиёрий равишда тўланмаганда;
  – ота-онадан бири ўзининг вояга етмаган боласига (болаларига) таъминот беришдан бўйин товлаётган бўлса, вояга етмаган болани тарбиялаётган  алимент  олишга  ҳақли,  ота  (ёки  она)  қандайдир сабабга кўра алимент ундириш тўғрисидаги даъво ёки ариза билан судга  мурожаат  қилиш  ҳуқуқидан  фойдаланмаётган  бўлса,  ота-онанинг бирига нисбатан қўзғатилади;
  –  агар ота ва онанинг ҳар иккаласи ўзининг вояга етмаган боласига таъминотни ихтиёрий равишда бермаётган бўлса, ваколатли шахслар томонидан ота-онанинг ҳар иккаласига нисбатан судга даъво-ариза ёки алимент ундириш тўғрисида суд буйруғи чиқариш ҳақидаги ариза билан мурожаат қилинади.
Ўзбекистон Республикаси Оила кодексининг 96-моддаси талабига мувофиқ вояга етмаган болаларига таъминот бериш мажбуриятини ихтиёрий  равишда  бажармаган  ота  (она)дан  суднинг  ҳал  қилув қарорига ёки суд буйруғига асосан алимент ундирилади.
Вояга  етмаган  болаларга  ундириладиган  алимент  миқдори тўловчининг  иш  ҳақи  ва  (ёки)  бошқа  даромадларига  нисбатан улушларда белгиланади. 
Ушбу кодекснинг 99-моддасига кўра, агар вояга етмаган болаларига 
таъминот бериш ҳақида ота-она ўртасида келишув бўлмаса, уларнинг таъминоти учун алимент суд томонидан ота-онанинг ҳар ойдаги иш ҳақи ва (ёки) бошқа даромадининг 
·  бир бола учун – тўртдан бир қисми;
·  икки бола учун – учдан бир қисми; 
·  уч ва ундан ортиқ бола учун – ярми
миқдорида ундирилади.
Вояга етмаган болаларга ўртача даромад даражасига эга бўлган тўловчининг  ойликдаги  улушларида  алимент  ундирилиши  айниқса мақсадга мувофиқдир.
Бозор иқтисодиёти шароитида кўпгина вазиятларнинг келиб чиқиши ота-онанинг  иш  ҳақига  улушларда  алимент  ундирилиши  мақсадга мувофиқ бўлмайди. Бу ҳолатда ОК судга вояга етмаган болаларга қатъий суммада алимент белгилаш имкониятини беради. Алимент миқдорининг  қатъий  суммада  белгиланишининг  эҳтиёжи  алимент тўлаш шарт бўлган ота-онанинг иш ҳақи ва бошқа даромади доимо бир хилда бўлмай, ўзгариб турса ёхуд даромадининг бир қисмини натура тарзида оладиган бўлса, даромаддан улуш тарзида алимент ундириш имконияти бўлмаса ёинки ота-она расман белгиланган иш ҳақи ёки даромадга эга бўлмасагина келиб чиқиши мумкин. 
Алиментнинг болага қатъий суммада ундирилиши боланинг таъминотида барқарорликни таъминлайди. 
Қатъий  суммада  белгиланган  алимент  миқдори  ҳар ойда пул билан тўланади.
Ўзбекистон Республикаси ФПКнинг 129-моддаси 4-бандига биноан алимент ундириш тўғрисидаги даъволар бўйича — бир йиллик тўловларнинг йиғиндисига қараб давлат божи белгиланади.
Ўзбекистон Республикаси Олий суди Пленумининг 2009 йил 24 ноябрдаги «Фуқаролик ишлар бўйича суд харажатларини ундириш амалиёти  тўғрисида»ги  14-сонли  қарорининг  21-бандига  асосан, алимент ундириш ҳақидаги барча даъволардан (бола, ота-она, эр-хотин ва бошқалар таъминоти учун) давлат божи 12 ой учун алимент тўловлари жами суммасидан, агар алимент ундирилган муддат 12 ойдан ошмаса, шу давр учун алимент тўловлари жами суммасидан ҳисоблаб чиқилади. 
Тўловлар суммаси жавобгарнинг охирги иш жойидаги ўртача ойлик 
иш ҳақи (даромади)дан келиб чиққан ҳолда аниқланади. Жавобгар ишламаган тақдирда давлат божини ҳисоблаш учун тўловлар суммаси қарздор яшайдиган ҳудуддаги ўртача ойлик иш ҳақи миқдоридан келиб чиққан ҳолда аниқланади.

АЛИМЕНТ УНДИРИШ ҲАҚИДА СУД БУЙРУҒИ ЧИҚАРИШ
Мустақиллика эришганимиздан сўнг,  ўтган  давр  мобайнида  суд-ҳуқуқ  соҳасини  ислоҳ қилиш, судларнинг мустақиллигини, суд ишларининг ошкоралигини таъминлаш ҳамда суд ишларини соддалаштириш борасида бирмунча ижобий ишлар амалга оширилди.
Бугунги кунда ушбу ислоҳотлар натижаси одил судловни амалга ошириш, фуқароларнинг ҳуқуқ ва эркинликларини ҳамда қонун билан қўриқланадиган  манфаатларини  ҳимоя  қилишда  ўз  самарасини бермоқда.
Жумладан, Фуқаролик процессуал кодексида белгилаб қўйилган  буйруқ тартибида иш юритиш ҳақидаги алоҳида боб билан тўлдирилганлиги ҳам суд ишларини соддалаштириш борасида амалга оширилган ишларнинг биридир.
Суд буйруғи ижро ҳужжати кучига эга. Суд буйруғи бўйича ундирув 
буйруқ  берилганидан  кейин  ва  суд  қарорларини  ижро  этиш  учун белгиланган тартибда амалга оширилади.
Ўзбекистон Республикаси ФПКнинг 171-моддаси 4-бандига мувофиқ, алимент ундириш ҳақидаги суд буйруғи қуйидаги ҳолларда чиқарилади:
·   агар вояга етмаган болалар учун алиментлар ундириш ҳақидаги,  оталикни белгилаш билан ёки учинчи шахсларни жалб этиш зарурати билан боғлиқ бўлмаган талаб арз қилинган бўлса. 
  
Суд буйруғи чиқариш тўғрисидаги ариза судья иш юритувига келиб тушгач, судья уч кунда буйруқ чиқаради (ФПКнинг 177-моддаси), унинг нусхасини қарздорга дарҳол юборади (ФПКнинг 179-моддаси), қарздор 10 кунлик муддат ичида суд буйруғига нисбатан қарши эътирозларини  тақдим этиши мумкин (181-модда),  суд буйруғи у берилган кундан 10 кун ўтгач қонуний кучга киради (ФПКнинг 180-моддаси).
 Агар  белгиланган  муддатда  қарздордан  арз  қилинган  талабга қарши эътирозлар тушса, судья суд буйруғини бекор қилиб, бу ҳақда ажрим чиқаради. Суд буйруғини бекор қилиш тўғрисидаги ажримда судья ундирувчи арз қилган талаб даъво ишларини юритиш тартибида тақдим этилиши мумкинлигини тушунтиради. Суд буйруғини бекор қилиш  тўғрисидаги  ажримнинг  нусхалари  ажрим  чиқарилганидан кейин уч кундан кечиктирмай тарафларга юборилади.
Шунингдек, Ўзбекистон Республикаси ФПКнинг 181-моддасига кўра, алиментлар ундириш тўғрисидаги суд буйруғи ижро ишини юритиш бўйича ундирув тугагунига қадар ундирувчининг аризасига кўра бекор қилиниши мумкин.
Агар вояга етмаган болалар учун алиментлар ундириш ҳақидаги талаб оталикни белгилаш билан ёки учинчи шахсларни жалб этиш зарурати  билан  боғлиқ  бўлса,  ёхуд  аввал  чиқарилган  алимент ундириш  тўғрисидаги  суд  буйруғи  бекор  қилинган  бўлса,  бундай талаб даъво аризаси шаклида топширилиб, фуқаролик иш юритиш тартибида кўрилади.
Амалдаги  қонунчиликка  кўра,  ота-оналарнинг  вояга  етмаган болаларига,  шунингдек,  вояга  етган,  меҳнатга  лаёқатсиз,  ёрдамга муҳтож  болаларига  алимент  тўлаш  ва  уларга  таъминот  бериш мажбуриятлари тенгдир.
Ҳар бир бола учун ундириладиган алимент миқдори қонун ҳужжатлари билан белгиланган меҳнатга ҳақ тўлаш энг кам миқдорининг 26,5 фоизидан кам бўлмаслиги керак.
Судлар  вояга  етмаган  болалар  таъминоти  учун  алимент ундириш тўғрисидаги суд буйруғи чиқариш тўғрисидаги аризаларни кўришда қуйидагиларга эътибор қаратиши лозим:
- Ундирувчи  алимент  ундириш  юзасидан  суд  буйруғи  чиқариш ҳақидаги ариза билан ўз хоҳишига кўра қарздорнинг доимий яшаб турган ёки доимий машғул бўлган жойдаги судга ёхуд ундирувчи ўзи яшаб турган тумандаги судга мурожаат қилишга ҳақли.
- Алимент ундириш тўғрисидаги аризалар билан судга мурожаат қилинганда давлат божи талаб қилинмайди, лекин почта харажатлари тўланади. 
Қоидага кўра, алимент судга мурожаат қилинган кундан  бошлаб ундирилади.

ДАЪВО ТАРТИБИДА АЛИМЕНТ УНДИРИШ

Даъвогар даъво аризани тақдим этиладиган даъво ариза Ўзбекистон Республикаси ФПКнинг 189-моддаси талабларига асосан расмийлаштирилиши керак.
Жумладан, даъво аризада қуйидагилар кўрсатилиши керак:
1) ариза берилаётган суднинг номи;
2) даъвогарнинг фамилияси, исми, отасининг исми, яшаш жойи, агар даъвогар ташкилот бўлса, унинг номи, жойлашган ери (почта манзили) ҳамда реквизитлари, шунингдек, агар ариза вакил томонидан берилаётган бўлса, вакилнинг фамилияси, исми, отасининг исми ва манзили;
3) жавобгарнинг фамилияси, исми, отасининг исми, яшаш жойи;
4) даъвогарнинг талаби;
5) даъвогар ўз талабига асос қилиб кўрсатаётган ҳолатлар ва даъвогар томонидан баён қилинган ҳолатларни тасдиқловчи далиллар;
6) жавобгар билан низони судгача ҳал қилиш тартибига риоя этилганлиги тўғрисидаги маълумотлар, башарти бу қонунда ёки шартномада назарда тутилган бўлса;
7) аризага илова қилинаётган ҳужжатларнинг рўйхати. 
Ариза даъвогар ёки унинг вакили томонидан имзоланади. Агар ариза вакил томонидан берилган бўлса, аризага ишончнома ёки вакилнинг ваколатини тасдиқловчи бошқа ҳужжат илова қилиниши керак.
Бошқа шахсларнинг ҳуқуқларини ҳимоя қилиш мақсадида прокурор, давлат бошқаруви органлари, ташкилотлар томонидан бериладиган аризада ушбу моддада санаб ўтилган маълумотлардан ташқари ариза кимнинг манфаатини кўзлаб берилган бўлса, ўша шахснинг фамилияси, исми, отасининг исми ҳамда манзили кўрсатилиши керак.
Аризада даъвогарни ёки унинг вакилининг, шунингдек бошқа тарафнинг телефонлари ва факслари рақамлари, электрон манзили кўрсатилиши мумкин. 
Аризада электрон манзили кўрсатилганлиги аризачининг суд чақирув қоғозларини ва бошқа хабарномаларни, суд ҳал қилув қарорларининг ҳамда ажримларининг кўчирма нусхаларини электрон ҳужжат тарзида олишга бўлган розилигидир. 
Бундай  тоифадаги  даъволар  фуқаролик  иши  судда  кўришга тайёрлаб бўлинган кундан, башарти тарафлар бир туман ёки шаҳарда жойлашган  бўлса  ўн  кундан  кечиктирилмай,  бошқа  ҳолларда  эса йигирма кундан кечиктирилмай кўрилиши лозим.

ВОЯГА ЕТМАГАНЛАР ТАЪМИНОТИ УЧУН АЛИМЕНТ УНДИРИШГА ОИД  ИШЛАР

Алимент ундириш тартиби, алимент тўловчи ота-она, фарзандларнинг мажбуриятлари ҳамда алимент ундирувчининг ҳуқуқлари, алимент  олиш ҳуқуқини исботлаш масалалари Ўзбекистон Республикаси “Оила Кодексининг “Оила аъзоларининг ва бошқа шахсларнинг алимент мажбуриятлари” деб номланган  (14-18-боблари) V бўлимида тартибга солинган.
 “Оила-жамиятнинг дури-гавҳари”, фарзанд – эса, унинг зинатидур!”, деб бежиз айтмаган ота-боболаримиз. Оилани миллатимиз урф-одатларига кўра, фарзандсиз тасаввур этиб бўлмайди. Ҳаёт кечиришдан мазмун ва асосий орзу хою-ҳаваслар, фарзандларнинг бахту-саодати ва камолини кўришдир. Бироқ, ҳамма ҳақида ҳам бу фикрни юритиб бўлмаслиги барчамизга аён.
Ҳаётда ҳар нарса бўлиши мумкин, лекин оилалардаги арзимаган низоларни эр-хотинни ажрашиши билан тугаши охирги йилларда сал камайган бўлсада, бироқ учраб турибди.
Бутун дунёда бўлаётган бу ҳолат, бизнинг миллатимиз орасида жуда оғир кечади ва ёмон оқибатларга олиб келмоқда. Нега дейсизми? Чунки, Европа ёки бошқа бирон-бир Ҳорижий мамлакатда турмуш қурган ёш оилага эътибор қаратадиган бўлсак, уларни ёши бизда оила қураётган ёшдагиларга қараганда анчагина ёши катта, хусусан 30-35 ёшларда оила қуришади. Демак, тарафлар обдон ўйлаб кейин турмуш қурган деган хулосага келиш мумкин. Иккинчидан, улар тезлик билан ўрталарида фарзанд туғилишини жуда исташмайди, баъзан умуман фарзанд кўришмайди. Бизда эса, уйланибоқ, йил ўтар-ўтмасдан битта, кейинги йили иккинчиси.... . Айрим давлатларда эр хотин никоҳдан ажрашадиган бўлсалар, эр чамодонини кўтариб бир томонга, хотин эса иккинчи томонга кетаверишади, агар фарзнд бўлса, тинчлик йўли билан (баъзан суд орқали) кимни тарбиясида қолдириш ва унинг таъминотини деярли муаммоларсиз келишиб олишади. Бизда,эса, ҳали ўзини таъминоти ҳақида қайғурмаган икки ёш, икки нафар фарзанди билан ажрашади, болалар таъминоти ҳал бўлсада, лекин уни таъминлашда қатор муаммолар келиб чиқади.
Мазкур тоифадаги ишларни кўришда албатта судьянинг чуқур билимга ҳамда тажриба эга бўлишлиги, агарда ёш судья бўладиган бўлса, суд амалиётларини чуқур ўрганиши талаб этилади, акс ҳолда келажак ниҳолини тўғри ўсиб вояга етишига жуда катта салбьий таъсирўтказиб қўйиши мумкин.
Вояга етмаганлар тушунчаси



Вояга етмаганлар учун алимент ундириш ишларни кўришда судья албатта амалдаги қонун ҳужжатларига асосан кимлар вояга етмаган деб ҳисобланишига эътиборни қаратиши лозим бўлади.
Хусусан, Ўзбекистон Республикаси Фуқаролик Кодексининг 22-моддасининг талабларига мувофиқ, фуқаронинг муомала лаёқати, фуқаронинг ўз ҳаракатлари билан фуқаролик ҳуқуқларига эга бўлиш ва уларни амалга ошириш, ўзи учун фуқаролик бурчларини вужудга келтириш ва уларни бажариш лаёқати (муомала лаёқати) у вояга етгач, яъни ўн саккиз ёшга тўлгач тўла ҳажмда вужудга келишлиги кўрсатилган.
ўн саккиз ёшга тўлмаган шахс (бола) вояга етмаган хисобланади. 




Айрим ҳолларда, хусусан, қонун талабларига  асосан вояга етгунга қадар қонуний асосда никоҳдан ўтган фуқаро никоҳдан ўтган вақтдан эътиборан тўла ҳажмда муомала лаёқатига эга бўлишлиги ҳам белгилаб қўйилган (ОК 15-моддаси).
Бундан кўриниб турибдики, агар ўн саккиз ёшга қадар алимент олиши мумкин бўлган шахс (фуқаро) Ўзбекистон Республикаси Оила кодексининг талабларига асосан никоҳга кирадиган бўлса, унинг алимент олиш ҳуқуқи қонунда белгиланган муддатдан олдин тугатилар экан. Шуни ҳам эътиборга олиш керак-ки, агар вояга етмаган шахс никоҳ қуриб, ҳали ўн саккиз ёшга етмасдан ажрашиб кетадиган бўлса ҳам, унинг вояга етганлик статуси сақланиб қолади ва у алимент олиш ҳуқуқига эга бўлмас экан. 
Алимент тушунчасига тўҳталиб ўтсак;

АЛИМЕНТ /лот. аНтепгшп — қарамоғидаги, боқимидаги] Қонунда белгиланган ҳолларда оиланинг бир аъзоси томонидан бошқа аъзоси ёки аъзоларини моддий таъминлаш учун мажбуран тўланадиган маблағ, нафақа.










Россия қонунчилигида алимент тушунчани бошқачароқ қилиб берилганлигини кўриш мумкин, (алименты материальное обеспечение, по закону предоставляемое родственником нетрудоспособному члену семьи, детям)






Алимент ҳуқуқи вояга етмаган болаларда қайси қонун ҳужжатларига асосан тартибга солинган ҳамда алимент ундириш қандай тартибларда амалга оширилади.







Амалдаги қонун ҳужжатлари, яъни Ўзбекистон Республикаси Оила Кодексининг ҳамда Ўзбекистон Республикаси Фуқаролик процессуал кодексининг талабларига асосан алимент ундириш  икки хил усулда ҳал этилиши белгиланган, улар:

Ўз навбатида ота ёки онанинг фуқаролик ишлари бўйича судларга (кейинги ўринларда – судларга деб юритилади) мурожаат қилиш  орқали алимент олиш ҳуқуқи ҳам иккига бўлинади, улар:
Шу жойда ўқувчиларга яна бир масалада тушунча бериб кетишимиз лозим бўладики, алимент ундириш ҳуқуқи фақат қонуний никоҳдан ўтганлар учунгина эмас, балки, тарфлар ўртасида қонунда белгиланган никоҳ қайд этилмаган бўлсада, лекин  фарзанднинг туғилганлик гувоҳномасининг оталик ва оналик сатрларида “отаси” ёки “онаси” деб кўрсатилган шахслар фарзанднинг таъминоти учун масъул бўладилар. Уларда ва қонунда ваколат берилган учинчи шахсларда фарзанднинг отаси ёки онасидан боланинг таъминоти учун алимент ундириш ваколатига эга бўладилар.
Боланинг туғилганлик тўғрисидаги гувоҳномасида ота (она) деб ёзилган шахсдан алимент ундириш тўғрисидаги низо узил-кесил ҳал этилгунга қадар судья шу низо бўйича ундан ушбу Кодексда белгиланган миқдорда вақтинча алимент ундириш тўғрисида ажрим чиқариши мумкин.
Оилавий муносабатлардан келиб чиқадиган талабларга нисбатан даъво муддати жорий қилинмаслиги белгиланган[footnoteRef:1].  [1:  Ўзбекистон Республикаси Оила Кодекси  12 –моддаси, 1-қисми] 

Оталикни белгилаш – ота-онанинг биргаликдаги аризаси ёки суднинг оталикни белгилаш тўғрисидаги ҳал қилув қарорига асосан туғилганлик ҳақида далолатнома ёзуви қайд этган ФҲДЁ органи томонидан амалга оширилади. 





Даъво муддати шахс ўзининг ҳуқуқи бузилганлигини билган ёки билиши лозим бўлган кундан ўта бошлайди ва даъвогар томонидан узрли сабабсиз умумий уч йиллик муддатнинг ўтказиб юборилиши даъвони рад қилишга асос бўлади.






Бундан шундай хулоса қилиш мумкинки, алимент ундириш учун судга мурожаат қилишда манфаатдор шахс фарзанди вояга етгунга қадар бўлган вақтнинг хоҳлаган куни мурожаат қилиши мумкин.
Эр-хотинлик ҳуқуқ ва мажбуриятларининг энг асосийларидан бири бу, улар ўртасида дунёга келган фарзандларини тарбияси ва оилавий турмушнинг бошқа масалаларини биргаликда, тенг ҳуқуқли асосида ҳал қиладилар.
Ота-она вояга етмаган болаларига таъминот бериши шарт.



Вояга етмаган болаларига алимент тўлаш ва уларга таъминот беришда ота-онанинг мажбуриятлари тенглиги қонунда қатьий белгилаб қўйилган.
Фарзанд таъминоти учун алимент ундириш масаласи, судга алоҳида мурожаат қилишдан ташқари, никоҳдан суд тартибида ажратилаётган вақтда ҳам ҳал этилиши Кодексда белгилаб қўйилган. Унга кўра, суд никоҳдан ажратиш ишларини ҳал этишда эр ва хотин вояга етмаган болалари ким билан яшаши, болаларга ва (ёки) меҳнатга лаёқатсиз, ёрдамга муҳтож эр ёки хотинга таъминот бериш учун маблағ тўлаш тартиби, бу маблағнинг миқдори ёхуд эр-хотиннинг умумий мол-мулкини бўлишга доир келишувни кўриб чиқиши мумкин.


Мазкур юқорида келтирилган масалалардан вояга етмаган болаларга таъминот беришни, судлар иш юзасидан бирор хулосага келиш ҳақида  ҳал қилув қарори қабул қилинмасдан, тарафларга ярашиш учун муддат (олти ойгача) берган ватидаёқ муҳокама қилиши лозим бўлади. Чунки, тарафлар ўртасида яраштириш муддати муҳокама қилинаётган вақтида вояга етмаган фарзанд таъминоти таъминланиши лозим.
Суд алиментлар ундириш тўғрисидаги ишларни кўриш вақтида суд зарур бўлган тақдирда, ишни мазмунан ҳал қилгунига қадар тарафларнинг моддий аҳволини ҳисобга олиб,  болаларни боқиш ва тарбиялашга эр-хотиндан қайси бири ва қанча миқдорда вақтинча маблағ бериб туриши кераклиги, тўғрисида ажрим чиқаришга ҳақли.








Бироқ, амалиётда судлар никоҳдан ажратиш ва алимент ундириш ҳақидаги фуқаролик ишларини муҳокама қилиш чоғида, алимент ундириш  ҳамда низо юзасидан нафақат муддат бериш жараёнида, иш якуни бўйича ҳал қилув қарори қабул қилиш жараёнида ҳам мазкур ҳолатга жиддий аҳамият қаратмасдан қолдирмоқдалар. Фақат айрим судьяларимиз томонидан муҳокама этилган ҳолатлар ҳам учраб туради.
Ўзбекистон Республикаси Оила Кодексининг 96-моддасининг талабларига асосан, ота-она вояга етмаган болаларига таъминот бериши шартлиги белгилаб қўйилган.
Юқорида қайд этганимиздек, вояга етмаган болаларига таъминот бериш мажбуриятини ихтиёрий равишда ота-она ўртасида келишувга асосан белгилаб олишлари мумкин.
Келишув албатта ёзма шаклда тузилиб, нотариал тартибда тасдиқланиши, келишув шартларида кўрсатилган вояга етмаган фарзанд (фарзандлар) учун тўланадиган алимент миқдори Кодекснинг 99-моддасида белгиланган миқдордан кам бўлмаслиги шарт[footnoteRef:2]. [2:  Ўзбекистон Республикаси Оила Кодекси 131-модда] 

Нотариал тартибда тасдиқланган алимент тўлаш тўғрисидаги келишув ижро варақаси кучига эга бўлади. Агар, мажбуриятини бажармаган шахсдан алимент ундириш ҳақида Ўзбекистон Республикаси «Суд ҳужжатлари ва бошқа органлар ҳужжатларини ижро этиш тўғрисида»ги Қонуни 5-моддасининг 4-бандига асосан манфаатдор шахс ариза билан мажбурий ижро бюросига мурожаат қилиш ҳуқуқига эга бўлади.
Келишув тузишида, шунингдек, Ўзбекистон Республикаси Вазирлар Маҳкамасининг 2018 йил 6 октябрдаги 808-сонли қарори билан тасдиқланган  “Алиментларни олдиндан тўлаш, шунингдек алимент тўлаш мажбуриятини таъминлаш бўйича гаров шартномасини тузиш тартиби тўғрисида”ги НИЗОМ талабларига асосан ҳам белгиланиши мумкин.
Ота-она вояга етмаган болаларига таъминот бериш мажбуриятини ихтиёрий равишда ота-она ўртасида келишувга келмаган ёки улар ўртасида тузилган  келишувни бажармаган ота (она)дан суднинг ҳал қилув қарорига ёки суд буйруғига асосан алимент ундирилади.
Шуни ҳам алоҳида таъкидлаш лозимки, вояга етмаган болаларга алимент тўлаш ҳақида ота-она ўртасида келишув бўлмаганда ёки алимент ихтиёрий равишда тўланмаганда ва ота-онадан бирортаси ҳам алимент ундириш тўғрисида судга даъво ёхуд ариза билан мурожаат қилмаган ҳолларда, васийлик ва ҳомийлик органлари, шунингдек ўн тўрт ёшга тўлган бола вояга етмаган боланинг таъминоти учун ота ёки онадан қонунда белгиланган миқдорда алимент ундириш тўғрисида даъво қўзғатишга ҳақлидир.
Ота-она ва бола алоҳида-алоҳида яшаган тақдирда, васийлик ва ҳомийлик органлари, шунингдек ўн тўрт ёшга тўлган бола бир вақтнинг ўзида ота ва онадан вояга етмаган болаларнинг таъминоти учун алимент ундириш тўғрисида даъво қўзғатишга ҳақли.

Судья ишни ҳал қилиш учун қуйидагиларни далиллар доираси сифатида белгилаш мумкин:
· Паспорт нусхалари;
· Туғилганлик ҳақида гувоҳнома нусхаси;
· Ойилик иш ҳақи тўғрисида маълумотнома;
· Нафақага чиққанлик тўғрисида пенсия китобчаси;
· Нафақа миқдори ҳақида маълумотнома;
· Мунтазам равишда маълум бир муолажага ёки дори-дармонга мухтожлигини исботловчи тиббий маълумотнома;
· ФҲДЁ идорасидан алимент ундирувчининг неча нафар фарзанди борлиги тўғрисидаги маълумотнома.
· Даъво мазмуни бир бўлишига қарамай талаб қилиб олинадиган хужжатлар бир-биридан фарқ қилади. Биринчи вазиятда ота ёки она (ундирувчи) меҳнатга лаёқатли бўлишига қарамай вояга етмаган фарзанди учун алимент сўрашга ҳақли, иккинчи вазиятда эса ундиручи яъни ота-она пенсия ёшига етган бўлиши керак ёки меҳнатга лаёқатсиз бўлиши керак (I,II-гуруҳ ногирони) ўз молиявий аҳволи оғирлигини исботловчи маълумотномалар тақдим этиши керак. 
Энди, Кодекснинг 99-моддасида белгиланган ота-онанинг вояга етмаган болаларига тўлайдиган алимент миқдорига тўҳталсак.
Кодекс талабларига асосан, агар вояга етмаган болаларига таъминот бериш ҳақида ота-она ўртасида келишув бўлмаса, уларнинг таъминоти учун алимент суд томонидан ота-онанинг ҳар ойдаги иш ҳақи ва (ёки) бошқа даромадидан келиб чиққан ҳолда ундирилади.
бир бола учун — тўртдан бир қисми; 
икки бола учун — учдан бир қисми;
 уч ва ундан ортиқ бола учун — ярмиси миқдорида ундирилади. 







Бу тўловларнинг миқдори тарафларнинг моддий ёки оилавий аҳволини ва бошқа эътиборга лойиқ ҳолатларни ҳисобга олган ҳолда суд томонидан камайтирилиши ёки кўпайтирилиши мумкин.
Ҳар бир бола учун ундириладиган алимент миқдори қонун ҳужжатлари билан белгиланган меҳнатга ҳақ тўлаш энг кам миқдорининг 26,5 фоизидан кам бўлмаслиги керак. 
Ота-онадан болаларга ундириладиган алимент миқдори алимент тўловчининг ойлик иш ҳақига ва (ёки) бошқа даромадига нисбатан улушлар ҳисобида ёки пул билан тўланадиган қатъий суммада белгиланиши мумкин[footnoteRef:3]. [3:  Ўзбекистон Республикаси Оила Кодекси 102-модда.] 

Алимент тўлаши шарт бўлган ота-онанинг иш ҳақи ва (ёки) бошқа даромади доимо бир хилда бўлмай, ўзгариб турса ёхуд даромадининг бир қисмини натура тарзида оладиган бўлса, шунингдек даромаддан улуш тарзида алимент ундириш имконияти бўлмаса ёинки ота-она расман белгиланган иш ҳақи ёки даромадга эга бўлмаса, вояга етмаган болаларнинг таъминоти учун тўланиши лозим бўлган алимент миқдори ҳар ойда пул билан тўланадиган қатъий суммада белгиланиши мумкин.
Ота-она фавқулодда ҳолатлар (боланинг оғир шикастланиши, касал бўлиши ва бошқалар) туфайли келиб чиққан, боланинг таъминоти учун зарур бўлган қўшимча харажатларда иштирок этиши шарт[footnoteRef:4]. [4:  Ўзбекистон Республикаси Оила Кодекси 103-модда] 

Қўшимча харажатларда иштирок этишдан бош тортган ота (она)дан суд уларнинг оилавий ва моддий аҳволини ҳисобга олиб, қўшимча харажатларни қисман пул билан тўланадиган қатъий суммада ундириш ҳақида ҳал қилув қарори чиқариши мумкин.
Алимент Ўзбекистон Республикаси ҳудудида ва унинг ташқарисида пул ёки натура тарзида олинган барча турдаги даромадлардан ушлаб қолинади.
Чет эл валютасида олинадиган даромадлар алимент ундириладиган кунда амалда бўлган Ўзбекистон Республикаси Марказий банкининг расмий курси бўйича сўмларда ҳисобланади. 
Юқорида кўрсатганимиздек, агар тарафлар ўртасида алимент ундириш юзасидан ўзаро келишув мавжуд бўлмаган тақдирда, низолар судга мурожаат қилиш йўли билан амалга оширилади.
Ўзбекистон Республикаси Фуқаролик процессуал кодексининг 
4-моддасининг талабларига асосан, судга мурожаат қилиш, қуйидагича амалга оширилади:
       буйруқ тартибида иш юритиш бўйича, алоҳида тартибда юритиладиган ишлар бўйича, ариза бериш асосида шаклида;



фуқаролик ҳуқуқий муносабатлардан келиб чиқадиган низолар бўйича — даъво аризаси шаклида;




Даъво ариза бериш ёки ариза бериш шаклида алимент ундиришнинг асосий жиҳатларига эътиборни қаратсак:
Даъво ариза берилганда:
· фуқаролик иши қўзғатилади;
· фуқаролик иши суд мажлисида кўриб чиқилади;
· суд мажлисида жавобгар иштирок этади;
· даъво аризасида алимент ўтиб кетган муддатга ундирилиши талаб этилиши мумкин;
· иш якунлари бўйича ҳал қилув қарори қабул қилинади;
· ишни суд мажлисида кўриш ва ҳал қилув қарори қилиш муддати 20 кун деб белгиланган;
· Ҳал қилув қарорининг ижроси ижро варақаси бериш орқали ижро этилади;
· Ҳал қилув қарори эълон қилинган кунидан бошлаб қонуний кучга киритилади ва дарҳол ижрога юборилади;
· Низо суд ишларини юритиш тарафларнинг тортишуви ва тенг ҳуқуқлилиги асосида амалга оширилади;.
· Суд ишни Ўзбекистон Республикасининг Конституцияси ва қонунлари асосида ҳал қилади;
· Жавобгарни ишга тақдим этилган барча ҳужжатлар билан танишиб чиқиш ҳуқуқи мавжуд;
· Тарафлар низони келишув битими тузиш орқали якунлашлари мумкин;
· Жавобгар даъвогарга нисбатан қарши даъво ариза бериш ҳуқуқига эга бўлади;
· Суд алиментлар ундириш тўғрисидаги ишлар бўйича жавобгарнинг судга келишини шарт деб топиши мумкин.
Даъво аризалар ва аризалар қоида тариқасида жавобгар доимий яшаб турган ёки доимий машғул бўлган жойдаги судга берилади, бироқ даъволар даъвогар томонидан ўзи яшаб турган жойдаги судга ҳам тақдим этилиши мумкин.
Иш даъво аризаси тартибида кўрилганда тарафлардан зарур ҳолатларда  суд хабарномаларини ва суд ҳужжатларини юбориш билан боғлиқ почта харажатлари ва суд мажлисини видеоконференцалоқа режимида ўтказиш билан боғлиқ харажатлари ундирилиши мумкин.;
Суд буйруғи тартибида алимент ундиришга ариза бериш



Ариза бериш шаклида суд буйруғи қабул қилиш орқали алимент ундиришнинг асосий жиҳатларига эътиборни қаратсак:
· суд буйруғи низосиз талаблар бўйича суд муҳокамаси ўтказмасдан қабул қилинади;
· суд буйруғи ижро ҳужжати кучига эга бўлганлиги сабабли унга ижро варақа ёзилмайди;
· суд буйруғи ариза судга келиб тушган кундан эътиборан уч кун ичида судья томонидан берилади;
· суд буйруғи судья томонидан ундирувчи ва қарздорни судга чақирмасдан, уларнинг тушунтиришларини эшитмасдан якка тартибда, суд муҳокамасисиз берилади.
· суд буйруғи берилганидан кейин суд унинг кўчирма нусхасини дарҳол қарздорга юборади.
· суд буйруғи у берилгандан сўнг ўн кунлик муддат ўтгач қонуний кучга киради.
· суд буйруғи ижро ишини юритиш бўйича ундирув тугагунига қадар ундирувчининг аризасига кўра бекор қилиниши мумкин.
Судлар вояга етмаган болалар таъминоти учун алимент ундириш тўғрисидаги суд буйруғи чиқариш тўғрисидаги аризаларни кўришда қуйидагиларга эътибор қаратиши лозим.
Ундирувчи алимент ундириш юзасидан суд буйруғи чиқариш ҳақидаги ариза билан ўз хоҳишига кўра қарздорнинг доимий яшаб турган ёки доимий машғул бўлган жойдаги судга ёхуд ундирувчи ўзи яшаб турган жойдаги судга мурожаат қилишга ҳақли.
Алимент ундириш тўғрисидаги аризалар билан судга мурожаат қилинганда давлат божи талаб қилинмайди.
Алимент ундириш тўғрисидаги суд буйруғи устидан шикоят берилган ёки берилмаганлигидан қатъий назар суд буйруғи дарҳол ижро этилади. Алимент ундириш бўйича суд буйруғи уч кун ичидачиқарилади.
Суд буйруғини чиқаргандан кейин судья унинг кўчирма нусхасини дарҳол қарздорга юборади. Суд буйруғининг кўчирма нусхасини олган кундан эътиборан ўн кун муддат ичида қарздор арз қилинган талабга қарши ўз эътирозларини буйруқни чиқарган судга юборишга ҳақли. Агар белгиланган муддатда қарздордан арз қилинган талабга қарши эътирозлар тушса, судья суд буйруғини бекор қилиб бу ҳақда ажрим чиқаради. Суд буйруғини бекор қилиш ҳақидаги ажримда судья ундирувчи арз қилган талаб даъво ишларини юритиш тартибида тақдим этилиши мумкинлигини тушунтиради.
Агар вояга етмаган болалар учун алиментлар ундириш ҳақидаги талаб оталикни белгилаш билан ёки учинчи шахсларни жалб этиш зарурати билан боғлиқ бўлса, ёхуд аввал чиқарилган алиментундириш тўғрисидаги суд буйруғи бекор қилинган бўлса, бундай талаб даъво аризаси шаклида топширилиб, фуқаролик иш юритиш тартибида кўрилади.
Амалдаги қонунчиликка кўра ота-оналарнинг вояга етмаган болаларига, шунингдек, вояга етган, меҳнатга лаёқатсиз, ёрдамга муҳтож болаларига алимент тўлаш ва уларга таъминот бериш мажбуриятлари тенгдир. 
Вояга етмаган ёки вояга етган меҳнатга лаёқатсиз, ёрдамга муҳтож болаларига алимент тўлаш ҳақидаги суднинг ҳал қилув қарорини бажаришдан бўйин товлаган шахслар ушбу Кодекснинг 79-моддасига асосан ота-оналик ҳуқуқидан маҳрум қилиниши ёки жиноий жавобгарликка тортилиши мумкин.
Ўзбекистон Республикаси Маъмурий жавобгарлик тўғрисидаги кодекснинг 475-моддасининг талабларига асосан вояга етган шахсларнинг меҳнатга лаёқатсиз ва моддий ёрдамга муҳтож бўлган ота-онани ёки уларнинг ўрнини босувчи шахсларни моддий таъминлашдан бўйин товлаши, яъни уларни моддий жиҳатдан таъминлаш учун суднинг ҳал қилув қарорига биноан ундирилиши лозим бўлган маблағни жами бўлиб икки ойдан ортиқ муддат мобайнида тўламаслик, —ўн беш сутка муддатга маъмурий қамоққа олишга ёки ушбу Кодексга мувофиқ маъмурий қамоқ қўлланилиши мумкин бўлмаган шахсларга базавий ҳисоблаш миқдорининг йигирма баравари миқдорида жарима солишга сабаб бўлади.
Ўзбекистон Республикаси Жиноят кодекси 123-моддаси талабларига асосан, вояга етган шахсларнинг меҳнатга лаёқатсиз ва моддий ёрдамга муҳтож бўлган ота-онани ёки уларнинг ўрнини босувчи шахсларни моддий таъминлашдан бўйин товлаши, яъни уларни моддий жиҳатдан таъминлаш учун суднинг ҳал қилув қарорига биноан ундирилиши лозим бўлган маблағни жами бўлиб икки ойдан ортиқ муддат мобайнида тўламаслиги, шундай қилмиш учун маъмурий жазо қўлланилганидан кейин содир этилган бўлса, —уч йилгача ахлоқ тузатиш ишлари ёки бир йилгача озодликдан маҳрум қилиш билан жазоланади.

БОЛАЛАР МУАССАСАЛАРИГА ЖОЙЛАШТИРИЛГАН БОЛАЛАР УЧУН АЛИМЕНТ УНДИРИШ ТЎҒРИСИДАГИ ДАЪВОЛАР

Мазкур тоифадаги ишлар бўйича судга тегишли болалармуассасаларининг маъмурияти ва прокурор даъво қўзғатиши мумкин.
Вояга етмаган болани тарбия муассасига жойлаштирилиши ота-онадан алимент мажбуриятларини тугатилиши учун асос бўлмайди, фақат ОК 105-моддасининг 3-қисмига мувофиқ ота ёки онанингмоддий аҳволини ҳисобга олиб, тўланаётган алимент миқдорини камайтириш ёки уни алимент тўлашдан озод қилишда суд томонидан инобатга олиниши мумкин.
Болалар тарбия муассасалари деганда, болалар уйи, ногиронболалар интернати, ақли заифлар ҳамда жисмоний камчилиги бўлганболаларнинг соғлиғини қайта тиклаш марказлари ва бошқа тиббийҳамда тарбия муассасалари тушунилади.
Болалар муассасаларига жойлаштирилган болалар учун алиментфақат болаларнинг ота-онасидан Оила кодексининг 99-моддаситартибида боланинг фойдасига ундирилади. Болаларнинг ҳомийлар бўлмиш вояга етган ака, опалари ҳамда бобо-бувиларидан алиментундирилмайди.
Ишни судда кўришга тайёрлаш жараёнида қўйидаги далиллар доирасини аниқлайди: 
· болаларнинг туғилганлиги ҳақида гувоҳнома нусхаси,
· болаларнинг болалар муассасаларига жойлаштирилганлиги ҳақида суднинг ҳал қилув қарори, 
· васийлик ва ҳомийлик органидан маълумотнома, 
· ота-онанинг моддий аҳволи ҳақида маълумотнома.
· Мазкур тоифадаги даъво аризалари бўйича даъвогардан давлат божи тўлаш талаб қилинмайди.
Бундай тоифадаги даъволар фуқаролик иши судда кўришга тайёрлаб бўлинган кундан эътиборан ўн кундан кечиктирмай кўрилиши лозим.
Алимент ундириш тўғрисидаги ҳал қилув қарори апелляция шикояти берилган-берилмаганидан қатъий назар дарҳол ижро этилиши шарт.
Мазкур тоифадаги даъволар фақатгина вояга етмаган болани ота- онасидан олиб, уни болалар тарбия муассасасига жойлаштирилгандаҳамда ота-она (улардан бири) ота-оналик ҳуқуқидан маҳрум қилинган бўлса қўзғатилиши мумкин.
Ушбу тоифадаги суд ҳужжатлари апелляция инстанцияси томонидан қайта кўрилганда қуйидагиларга аниқлик киритилиши лозим:
1) иш учун аҳамиятга эга бўлган ҳолатлар тўлиқ аниқланмаганлиги;
2)суд аниқланган деб ҳисоблаган, иш учун аҳамиятга эга бўлган ҳолатларнинг исботланмаганлиги;
3) суднинг ҳал қилув қарорида баён этилган хулосаларнинг иш ҳолатларига мувофиқ келмаслиги;
4) моддий ҳуқуқ нормаларининг ёки процессуал ҳуқуқ нормаларининг бузилганлиги ёки нотўғри қўлланилганлиги. 
Алимент мажбуриятларининг тугатилиши




Алимент тўлаш тўғрисидаги келишувда белгиланган алимент мажбуриятлари тарафлардан бирининг ўлими, мазкур келишув муддатининг ўтиши ёки унда назарда тутилган бошқа асосларга кўра тугайди.
Суд тартибида ундириладиган алимент тўлаш:
· бола вояга етганда ёки вояга етмасдан туриб тўла муомала лаёқатига эга бўлганда;
· фойдасига алимент ундирилаётган бола фарзандликка олинганда;
· суд алимент олувчининг меҳнатга лаёқати тикланган ёки уни ёрдамга муҳтож бўлмай қолган деб топганда;
· меҳнатга лаёқатсиз, ёрдамга муҳтож алимент олувчи собиқ эр ёки хотин янги никоҳга кирганда;
· алимент олувчи ёки алимент тўлаши шарт бўлган шахс вафот этганда. 
Суд томонидан асосланадиган қонун ҳужжатлари:

· Ўзбекистон Республикасининг Фуқаролик процессуал кодекси;
· Ўзбекистон Республикаси Олий суд Пленумининг:  
· “Судлар томонидан вояга етмаган ва вояга етган меҳнатга лаёқатсиз болалар таъминоти учун алимент ундиришга оид ишлар бўйича қонунчиликни қўллаш амалиёти тўғрисида”ги  2016 йил 29 июль, 11-сон;
· “Судлар томонидан никоҳдан ажратишга оид ишлар бўйича қонунчиликни қўллаш амалиёти тўғрисида”ги   2011 йил 20 июль, 06-сон;
· “Буйруқ тартибида иш юритишни тартибга солувчи қонун нормаларини қўллашнинг айрим масалалари тўғрисида”ги 2006 йил 3 февраль, 4-сон;
· “Судлар томонидан оталикни белгилашга оид ишларни кўришда қонунчиликнинг қўлланилиши тўғрисида” ги 2011 йил 25 ноябрдаги 8-сон;
· “Фуқаролик ишларини суд муҳокамасига тайёрлаш тўғрисида»ги 2018 йил 24 августда”ги 26-сон;
· “Биринчи инстанция суди томонидан фуқаролик процессуал қонун нормаларини қўллашнинг айрим масалалари тўғрисида”ги 2018 йил 19 майдаги 14-сон;
· “Судлар томонидан фуқаролик ишлари бўйича далиллар ва исботлашга оид қонун нормаларини қўллаш амалиёти тўғрисида”ги 2020 йил 19 декабрь, 35-сон;
· “Фуқаролик ишлари бўйича суд харажатларини ундириш амалиёти тўғрисида”ги  2009 йил 24 ноябрь, 14-сонли қарорларидан ҳам ўз аксини топган.


МЕҲНАТГА ЛАЁҚАТСИЗ ВОЯГА ЕТГАН БОЛАЛАР УЧУН АЛИМЕНТ УНДИРИШГА ОИД ИШЛАР

Вояга етган меҳнатга лаёқатсиз, ёрдамга муҳтож болаларга алимент ундириш тўғрисидаги низолар алимент ундириш тўғрисидаги низоларнинг бир тури ҳисобланиб, фуқаролик ишлари бўйича туманлараро, туман (шаҳар) судлари судловига тегишли бўлиб, даъво тартибида кўриладиган ишлар тоифасига киради.
Даъво ариза судловга тегишлиликнинг умумий қоидаларига кўра, жавобгарнинг яшаш жойидаги судга берилиши ёки даъвогар танлови бўйичаўзи яшаб турган жойдаги судга ҳам тақдим этилиши мумкин.  
Вояга етган меҳнатга лаёқатсиз, ёрдамга муҳтож болалар таъминоти учун алимент ундириш ҳақида судга вояга етган боланинг ўзи, агар вояга етмаган бола муомалага лаёқатсиз деб топилган бўлса, унинг васийси ёхуд прокурор мурожаат қилиши мумкин.
Ўзбекистон Республикасининг “Давлат божи тўғрисида”ги қонуннинг          8-моддаси 2-бандига мувофиқ, алиментлар ундириш тўғрисидаги даъволар бўйича даъвогарлар давлат божи тўлашдан озод қилинган.   
Ушбу тоифадаги даъволар фуқаролик иши муҳокамага тайёрлаб бўлинган кундан эътиборан йигирма кундан кечиктирмай биринчи инстанция суди томонидан кўрилиши керак.  
Ўзбекистон Республикаси ФПКнинг 14-моддасига мувофиқ, суд ишларни Ўзбекистон Республикаси Конституцияси ва қонунлари асосида ҳал этади.
Хусусан, Ўзбекистон Республикаси Оила кодексининг 100-моддасига кўра, ота-она вояга етган меҳнатга лаёқатсиз, ёрдамга муҳтож болаларига таъминот бериши шарт. Вояга етган меҳнатга лаёқатсиз, ёрдамга муҳтож болаларига таъминот бериш ота-онанинг келишувига мувофиқ амалга оширилади. Агар келишувга эришилмаган тақдирда низо суд тартибида ҳал этилади.   
Ушбу Кодекснинг 108-моддасига кўра, меҳнатга лаёқатсиз ёрдамга муҳтож вояга етган болалар ота-онасидан, агар улар йўқ бўлса, қариндошлари ва ушбу Кодексда кўрсатилган бошқа шахслардан ўз таъминоти учун алимент талаб қилиш ҳуқуқига эга. 
Суд судга мурожаат қилган тараф вояга етган боланинг меҳнатга лаёқатсизлиги ва ёрдамга муҳтожлиги тўғрисида далил (ногиронлик ҳақида ТМЭК ёки бошқа ваколатли орган хулосаси, моддий аҳволи тўғрисида маълумот ва бошқа) тақдим этиши лозим. Ёрдамга муҳтож ёки муҳтож эмаслигига эса тегишли маълумотлар асосида суднинг ўзи баҳо бериши лозим. Судлар алимент ундиришда болаларнинг меҳнатга лаёқатлилигини йўқотилганлик даражаси ва уларнинг ҳақиқатдан муҳтож эканлигини, тарафларнинг моддий ва оилавий аҳволини эътиборга олишлари керак. 
Ўзбекистон Республикаси Оила кодексининг 101-моддасига кўра, ота-онадан вояга етган меҳнатга лаёқатсиз, ёрдамга муҳтож болаларига ундириладиган алимент миқдори суд томонидан алимент тўлаши шарт бўлган шахсинг оилавий ва моддий аҳволи ҳисобга олиниб, ҳар ойда пул билан тўланадиган қатъий суммада белгиланади.
Оилавий ва моддий аҳволи дейилганда, ота-она ва алимент олишга даъвогар боланинг ҳар бирининг таъминланиш даражаси тушунилади. Бунда ушбу шахсларнинг иш ҳақлари ва бошқа даромадлари, шу билан бирга, қонунга мувофиқ мажбурий тўловлар йиғиндиси киради.  
Суд алимент миқдорини белгилашда ҳар бир бола учун ундириладиган алимент миқдори қонун ҳужжатлари билан белгиланган меҳнатга ҳақ тўлаш энг кам миқдорининг 26.5 % дан кам бўлмаслиги керак (ОК 99-м) ва ходимнинг иш ҳақидан ушлаб қолиш иш ҳақининг эллик фоизидан ошмаслиги кераклиги (МК 164-м) деган талабларини инобатга олиши лозим. 
Шу билан бирга, алиментни индексация қилиш мақсадида алимент миқдори энг кам ойлик иш ҳақининг муайян қисмига мос равишда пул билан тўланадиган қатъий суммада белгиланади (ОК 144-м).
Алимент судга мурожаат этилган пайтдан бошлаб ундирилади. Агар таъминот учун маблағ олиш чоралари судга мурожаат қилингунга қадар кўрилганлиги, аммо алимент тўлаши шарт бўлган шахснинг уни тўлашдан бош тортганлиги оқибатида алимент олинмаганлиги суд томонидан аниқланса, ўтган давр учун алимент судга мурожаат этилган пайтдан бошлаб уч йиллик муддат доирасида ундириб олиниши мумкин. (ОК 136м). 
Исботланиши лозим бўлган (иш учун аҳамиятга эга бўлган) холатлар:
· Алимент олувчининг вояга етганлиги;
· Алимент тўловчи ва алимент олувчи ўртасидаги насл-насабнинг ўзаро боғланганлиги (ота-онаси, улар бўлмаганда қариндошлари);
· Алимент олувчининг меҳнатга лаёқатсизлиги ва ёрдамга муҳтожлиги; 
· Алимент ундириш тўғрисидаги келишувнинг мавжуд эмаслиги.
· Алимент тўловчи ва олувчининг моддий ва оилавий аҳволи. 
· 
Ишни ҳал қилиш учун қуйидагиларни далиллар доираси сифатида белгилаш мумкин:
· Вояга етган, меҳнатга лаёқатсиз шахснинг туғилганлик тўғрисидаги гувоҳномаси. 
· Тиббий меҳнат эксперт комиссиясининг меҳнатга лаёқатсизлик даражаси (ногиронлик)ни белгилаш тўғрисидаги ҳулосаси;
· Вояга етган, меҳнатга лаёқатсиз шахснинг олаётган ногиронлик пенсияси ва бошқа нафақалари тўғрисида ижтимоий таъминот бўлимининг маълумотномаси;
· Ота-она ишласа, иш жойидан даромадлари тўғрисида маълумот, агар ишламаса, давлат солиқ идорасидан даромад декларацияси;
· Тарафларнинг қарамоғида вояга етмаган болалар ва/ёки меҳнатга лаёқатсиз шахслар мавжуд ёки мавжуд эмаслиги тўғрисида маълумот;
· Ёрдамга муҳтожлиги тўғрисида гувоҳларнинг кўрсатувлари, фуқароларнинг ўзини ўзи бошқариш органи маълумотномаси. 
	Далилларга баҳо бериш:
1. Вояга етганлик холати. Ўзбекистон Республикаси ФК 22-моддасига кўра, шахс ўн саккиз ёшга тўлгач вояга етган деб ҳисобланади. Туғилганлик тўғрисидаги гувоҳнома уни вояга етганлигини тасдиқловчи ёзма далил ҳисобланади. Судга мурожаат қилган кун алимент олувчи ўн саккиз ёшга кирган бўлиши лозим. 
2) Алимент тўловчиларни, яъни ота-онани аниқлаш. Туғилганлик тўғрисидаги гувоҳнома вояга етган, меҳнатга лаёқатсиз шахснинг отаси ва онаси ким эканлигини белгилаб беради. Агар туғилганлик тўғрисидаги гувоҳномада “отаси” деган жойида аниқ шахс кўрсатилган бўлиши лозим. Агарда аниқ шахс белгиланмаган бўлса, оталик белгиланиши лозим. Бундай холда суд ЎзР ФПК 195-моддасига мувофиқ аризани қайтаради.  
3) Меҳнатга лаёқатсизлик ва ёрдамга муҳтожлигини аниқлаш. Меҳнатга лаёқатсиз шахслар дейилганда, 55 ёшдан ошган аёллар ёки 60 ёшдан ошган эркаклар, шунингдек I ёки II гуруҳ ногиронлари тушунилади (ЎзР Олий суди Пленумининг 2011 йил 20 июлдаги 5-сонли қарорининг 17-банди). 
Меҳнатга лаёқатсизликни мавжудлиги ўз ўзидан ёрдамга мухтожлигини англатмайди. 
Ёрдамга муҳтожлик дейилганда, ўзини моддий таъминлаш имкониятига эга бўла олмаслигини тушуниш лозим. Унга берилаётган пенсия, нафақа пулларини етарли эмаслиги, яъни даромади “прожиточний минимум” ёки “истеъмол саватчаси” да белгилангандан паст бўлиши. Суд ҳар бир аниқ ҳолатда ёрдамга муҳтож ёки муҳтож эмаслигини аниқлайди.  
4)Тарафларнинг моддий ва оилавий аҳволи. Оилавий ва моддий аҳволи дейилганда, ота-она ва алимент олишга даъвогар боланинг ҳар бирининг таъминланиш даражаси тушунилади. Бунда ушбу шахсларнинг иш ҳақлари ва бошқа даромадлари, шу билан бирга, қонунга мувофиқ мажбурий тўловлар йиғиндиси киради. Тарафларнинг қарамоғида вояга етмаган болалар ва/ёки меҳнатга лаёқатсиз шахслар мавжуд ёки мавжуд эмаслиги тўғрисида маълумот ҳам олиниши керак. 
5) Алимент тўғрисидаги келишув мавжуд эмаслиги. Тарафларнинг судда берган тушунтиришлари билан тасдиқланиши мумкин. Агар ишни кўриш жараёнида судга тарафлар ўртасида алимент тўлаш бўйича келишув тузилганлиги маълум бўлиб қолса, иш судга таалуқли бўлмаганлиги сабабли суд ЎзР ФПК 124-моддасига кўра иш юритишни тугатади.

Юқори турувчи инстанция томонидан суд ҳужжати қайта кўрилганда қуйидагилар текширилади:

· Иш учун аҳамиятга эга бўлган ҳолатлар аниқланганми?
· Суд аниқланган деб ҳисобланган, иш учун аҳамиятга эга бўлган холатлар исботланганми?
·  Суднинг ҳал қилув қарорида баён қилинган хулосаларнинг иш ҳолатларига мувофиқ келганми?
· Моддий ҳуқуқ нормалари ва процессуал ҳуқуқ нормалар бузилганми ёки нотўғри қўлланилганми?
· Моддий ҳуқуқ нормалари бузилган деб топилади, агар:
· Суд қўлланилиши лозим бўлган қонун ва бошқа қонун ҳужжатини қўлламаган бўлса;
· Суд қўлланилмаслиги лозим бўлган қонун ва бошқа қонун ҳужжатини қўллаган бўлса;
· Суд қонун ва бошқа қонун ҳужжатини нотўғри талқин қилган бўлса.
· Процессуал ҳуқуқ нормалар бузилганлиги агар ишнинг нотўғри ҳал этилишига сабаб бўлган тақдирдагина ҳал қилув қарор бекор қилиниши ёки ўзгартирилиши мумкин.

Суд томонидан асосланадиган қонун ҳужжатлари:

· Ўзбекистон Республикасининг Фуқаролик процессуал кодекси;
· Ўзбекистон Республикаси Олий суд Пленумининг:  
· “Судлар томонидан вояга етмаган ва вояга етган меҳнатга лаёқатсиз болалар таъминоти учун алимент ундиришга оид ишлар бўйича қонунчиликни қўллаш амалиёти тўғрисида”ги  2016 йил 29 июль, 11-сон;
· “Судлар томонидан никоҳдан ажратишга оид ишлар бўйича қонунчиликни қўллаш амалиёти тўғрисида”ги   2011 йил 20 июль, 06-сон;
· “Буйруқ тартибида иш юритишни тартибга солувчи қонун нормаларини қўллашнинг айрим масалалари тўғрисида”ги 2006 йил 3 февраль, 4-сон;
· “Судлар томонидан оталикни белгилашга оид ишларни кўришда қонунчиликнинг қўлланилиши тўғрисида” ги 2011 йил 25 ноябрдаги 8-сон;
· “Фуқаролик ишларини суд муҳокамасига тайёрлаш тўғрисида»ги 2018 йил 24 августда”ги 26-сон;
· “Биринчи инстанция суди томонидан фуқаролик процессуал қонун нормаларини қўллашнинг айрим масалалари тўғрисида”ги 2018 йил 19 майдаги 14-сон;
· “Судлар томонидан фуқаролик ишлари бўйича далиллар ва исботлашга оид қонун нормаларини қўллаш амалиёти тўғрисида”ги 2020 йил 19 декабрь, 35-сон;
· “Фуқаролик ишлари бўйича суд харажатларини ундириш амалиёти тўғрисида”ги  2009 йил 24 ноябрь, 14-сонли қарорларидан ҳам ўз аксини топган.

биринчиси: Ота-онанинг ўзаро келишувига асосан;


иккинчиси: Ота ёки онанинг  судга мурожаат қилиши орқали;









судга даъво ариза билан мурожаат қилиш орқали;


судга ариза билан мурожаат  қилиш орқали;









 суд:


Низони кўраётган суд, ишни кўриш жараёнида:


 суд:


никоҳдан ажратилгандан кейин вояга етмаган болалар ота-онасининг қайси бири билан яшашини аниқлаши;


суд:


вояга етмаган болаларга таъминот бериш учун ота-онанинг қайси биридан ва қанча миқдорда алимент ундирилишини аниқлаши  (Оила Кодекси 44-модда)


суд


суд


эр ва хотиннинг (улардан бирининг) талабига кўра уларнинг биргаликдаги мулки бўлган мол-мулкни бўлиши;


эр (хотин)дан таъминот олишга ҳақли бўлган хотин (эр)нинг талабига кўра ана шу таъминот миқдорини белгилаши шарт.














Алимент олиш ҳуқуқига эга шахслар


меҳнатга лаёқатсиз, ёрдамга муҳтож эр (хотин)


вояга етмаган болалар


ўзининг ота-онасидан, меҳнатга лаёқатли, вояга етган ака-ука ва опа-сингилларидан моддий таъминот олиш имкониятидан маҳрум бўлган, ёрдамга муҳтож вояга етмаганлар 


меҳнатга лаёқатсиз, ёрдамга муҳтож ота-оналар вояга етган, меҳнатга лаёқатли болаларидан


вояга етган, лекин меҳнатга лаёқатсиз ва ёрдамга муҳтож фарзандлар


хотин ҳомиладорлик даврида ва ўртада бола тўғилган кундан бошлаб 3 йил давомида


ота-она йўқ бўлган ёки улардан таъминот ололмайдиган ваяга етмаган ва ёрдамга муҳтож неваралари етарли маблағга эга бўлган бобо ва буваларидан 


меҳнатга лаёқатсиз, ёрдамга муҳтож ўгай ота ва оналар ўгай ўғил-қизларидан


меҳнатга лаёқатсиз, ёрдамга муҳтож ота-оналар вояга етган меҳнатга лаёқатли фарзандларидан


ўртадаги ногирон бола 18 ёшга тўлгунча ёки болаликдан I гуруҳ ногирони бўлган болага қараган ёрдамга муҳтож эр (хотин) ёки собиқ эр (хотин)   


меҳнатга лаёқатсиз, ёрдамга муҳтож бобо ва бувалар ўзларининг етарли маблағга эга бўлган, вояга етган, меҳнатга лаёқатли невараларидан

